
ninku 1yaturusan malrualru ini na trau

ulra a sasa aruwa lra makalruwatr tu ’ami a vavayan, nantu pinuepetran
kemay a Iralrakan mu, tu pupanayaw veray, amelri atu piyangdanan, tu
anger mu, mau izu na pupanaya ku zaku kezang za makitreng kema. i intaw
mu, mau na mingadan kani = £f+3% nu kazu i kaziyu i Valangaw kana iciba
na menaniwan za kulang.

kanini na makavetra’an ’ami, nantu ivaveraveray peniya na paisu mu,
mipinulralrangan kana palrivak na takesiyan, na venavaaw milran kana
iniyan za ma’iza’izang na Iralrak, zi mau na kalramalraman na lralrak. ta
parepukasakasayaw mu, aruwa lra sakuzulr kuzaw paisu. ini na paisu nintaw
kinietan kanini na naniwanan kana kulang “savetu’ mu, makatelun paisu, zi
nu teluvetu’ mu, makalruwatr paisu” maw izu nantu etan na seama mu, tu
parazurazukaw.

| S “azi ma’itril, mau izu na kani intrav ziya i rukup na trau mu,
malrazam Ira kanintaw. i FR 3§ tu saybangaw na # B B % 523% muelak zi
kipakasahar kana “’amiyan na mikezang za arelrayan na saleman na trau”.
tu anger mu, ’azi kemuda, kemazu maniwan kanantu naniwanan kana
kulang. kemay a lralrakan ziya mu, kuretalrasez Ira kanini na naniwanan

kana kulang zatu iyavaaw nazu maretaina. say zuwa kiyaumalr na singbung

kisiya kanintaw mu, ’azi muwai kemasazu marengay, “ini mu, ninta
kuwaniyan! mieman ziyamaw? nu maranger za kemazu mu, kararuwa na
tratrautrau ziya.” inku na mena’u kana tilivi mu, mau ini nantu piningaiyan
salaw Ira puanger kananka anger. zi nu pupana ta kana kemani mu, ninta
kinasemangalan zata anger, ’azi ta miyaanger za kipuvelaliyasan. nintaw
ikakuwa ini na ngai mu, tu pakalrazamaw Kku.

kantu naniwanan kana kulang ni f#3% mu, pinazeketran za zemiyar
za valray, tu ipulihu kana ayawan i1 Valangaw kanintaw “tu senan 1

99 ¢¢

Valangaw” “ ninta iyaturusan kiyakarun kana ka’inanavayan”. nazu na sahar
kanintaw ikakuda nu mukuwa tremima’a za kulang mu, karakisasing
kanintaw.

“nanta ikatratrau nanta aelrangan na kakuwayanan mu, ’azi pazangal.
nu mianger ta, nu ta kikarunaw mu, nu ’aluzun nanta anger mu, mau izu na
pamelri ta ikakuda; nu ’aremeng nu ’inava ta kinalrupe’an, mau izu na
penauwa nanta ikakuda. na zuma nu marengay Ira na trau mu, amelri na

pinakapazangal” ’azi alengatr i Ft #% , “kikarun kananta rinangeran na

kiyakarunan mu, maruwa Ira” kema marengay intaw.

